
‘n Vinnige beplanning van wat, 
waar, hoe en wie (links onder) 
voordat daar aan die werk 
gespring is (regs onder) om die 
pannekoek-kombuis in te rig (bo) 
vir bakkers en baksters (heel 
onder). 

 
 

Sewe Rietvallei gesinne 
het die Gebiedskamp 

naweek te Weesgerus   
bygewoon.  Dit was van die 

begin af duidelik dat hierdie 
‘n lekker besige naweek sou  

wees.  Met ontvangs by die  
kamp is vraelyste aan die  

kampeerders gegee om in te vul 
vir ‘n prys wat deur Weesgerus  
Oord geskenk is, en daar is vinnig 
begin om onder mekaar te gesels 
om die antwoorde te bekom.  

Die vrae het jou kennis getoets oor 
Sawa en Gebied Jakaranda, wat 
natuurlik ook ‘n paar interessante 
antwoorde te voorskyn laat kom 
het. 

Die meeste van die Jakaranda streke 
was betrokke die naweek soos bv 
Vrydagaand se ete is deur Kiepersol 
voorberei en Pretoria het die 
boekevat gelei.  Saterdagoggend het 
Waterberg die boekevat hanteer en 
was ook saam met Rietvallei 
verantwoordelik vir die bak en 
bemanning van die 
pannekoektafels.  Wapadrand het ‘n 
deftige teetuin bestuur en Kiepersol 
het saam met Fanie Marx die 
sleepopleiding organiseer.  Bosveld 
en Pretoria het boeresport 
aktiwiteite aangebied. 

Saterdagmiddag is die Springbokkie 
natuurlik ondersteun voor die 
braaivleisvure aangesteek is.  By 
die lapa het Frank Veldsman van 
Waterberg agtergrond musiek 
verskaf terwyl daar gebraai is, 
lootjies verkoop en veiling gehou is.  
Die Rietvalleiers het darem ook tyd 
gehad om lekker saam te kuier en 
die gebruiklike ou Saterdagaand 
versnaperingtjie te geniet. 

Pastoor Hentie Ellis van Waterberg 
het die Sondagoggend waargeneem 
en na die afsluiting is daar 
huiswaarts gekeer nadat ‘n 
geniepsige wind opgesteek het en 
die veldbrande se rook ons ingehaal 
het. 

Dit was nogtans 
‘n baie lekker 
naweek waar ons 
met al die 
verskillende 
streke kon 
saamkuier – 
beslis ‘n naweek 
wat in die 
toekoms goed 
ondersteun kan 
word. 

 (Bo) Terwyl daar hard gewerk word, 
moet daar natuurlik ook ’n paar 
‘supervisors’ wees om te verseker dat 
alles vlot verloop en dat die floppies nie 
verlore gaan nie. 

(Bo) Denise het seker gemaak 
dat die baksters genoeg deeg 
het en die panne vol bly.  
Daar was darem heelwat 
mooi pannekoeke ook! (regs) 

Ons Waterberg-vriende 
(regs) wat saam met 
Rietvallei gesorg het vir 
die pannekoeke op die 
gebiedskamp en onder is 
die Wapadranders in die 
Teetuin besig. 

Daar was ook heelwat tyd 
om saam te kuier en ’n 
vuurtjie aan mekaar te slaan. 
(regs) 

Die jongste Rietvalleiertjies, 
Denise en Nathan, was te 
pragtig in hul streeks-hempies 
(regs) 


